
Lovar ein skal ta omsyn til ved innbyggjarhøyring:

Inndelingsloven
§ 10.Innbyggjarhøyring
Kommunestyret bør innhente innbyggjarane sine synspunkt på forslag til grenseendring. Høyringa kan 
skje ved folkerøysting, opinionsundersøking, spørjeundersøking, møte eller på annan måte.

Kommuneloven
§39b.Lokale folkeavstemninger
Kommunestyret eller fylkestinget kan selv bestemme at det skal avholdes rådgivende 
lokale folkeavstemninger.
Kommunene og fylkeskommunene plikter å rapportere de opplysninger som departementet 
finner er nødvendig for å offentliggjøre informasjon om lokale folkeavstemninger.

Saksutgreiing:
Kommunestyret vedtok i sak 2/16 å nytte både innbyggjarhøyring og folkeavrøysting i samband med 
kommunereforma. Som ei fylgje av dette fatta kommunestyret i sak 22/16 fylgjande vedtak:

1. Formannskapet fungerer som valnemnd og har det overordna ansvaret for at 
folkeavrøystinga vert gjennomført på ein tillitsfull og forsvarlig måte
2. Valnemnda fastset tid og stad for gjennomføring av folkeavrøystinga

Ei rådgjevande folkerøysting fylgjer ikkje vallova, og treng difor ikkje handsamast som kommunestyre- eller 
stortingsval. 



Side 2/2

Valstyret for folkerøysting om kommunereform må vedta dato, tid og stad for folkeavrøystinga, tidsrom for 
førehandsrøysting, og teljekorps.

Kviteseid skal ha si folkerøysting måndag 23.05.2016. Det er ynskjeleg at Kviteseid og Seljord har 
folkerøysting same dag, det foreslåast difor måndag 23.05.2016 som valdag.   

Det er veldig knapp tid til gjennomføringa, og eit like stort apparat som ved vanlege val kan vanskeleg 
arrangerast. Det vil være store utfordringar knytt til organisering av røysting i dei vanlege krinsane når det 
berre er omlag ein månad til førehandsrøystinga byrjar. Ein føreslår difor at all røysting skal skje på 
kommunehuset.

For førehandsrøystinga må det være tilstrekkeleg tid til at alle som ynskjer det skal få røyste. Det foreslåast 
måndag 09.05.2016 – fredag 20.05.2016 som førehandsrøystingsperiode. 
Valnemnda må ta stilling til om det er tilstrekkeleg at førehandsrøysting og valdag fylgjer ordinære 
opningstider ved kommunehuset. Ein mogelegheit er å i tillegg til kommunehuset sine opningstider nytte 
biblioteket siste laurdag før valdagen.

Valnemnda kan delegere til Rådmannen å setje saman eit tellekorps, som tel opp røystene straks etter at 
lokalet er steng for røysting.

Rådmannen si tilråding:
Rådmannen rår valnemnda til å fatte fylgjande vedtak:

Valdag for rådgjevande folkerøysting i samband med kommunereforma blir sett til måndag 23.05.2016.
Førehandsrøysteperiode vert måndag 09.05.2016 - fredag 20.05.2016.
All røysting skal skje på kommunehuset, i opningstida, med unnatak av laurdag 21.05.2016, då det i tillegg 
blir høve til å røyste på biblioteket i deira opningstid.
Valnemnda delegerer til Rådmannen å setje opp eit teljekorps.
Oppteljinga skjer rett etter stengetid same dag som røystinga er avslutta.

Utskrift til:
Fylkesmannen i Telemark fmtepde@fylkesmannen.no 

